ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2014 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի N 1414-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՅԻՆ ՀԵՌՈՒՍՏԱՌԱԴԻՈԸՆԿԵՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ  ԵՎ ԳՆՈՒՄՆԵՐԻ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1.  Իրավական ակտի անհրաժեշտությունը

«Հայաստանի Հանրապետության 2014 թվականի պետական բյուջեում վերաբաշխում, Հայաստանի Հանրապետության կառավարության 2013 թվականի դեկտեմբերի 19-ի N 1414-ն որոշման մեջ փոփոխություններ ու լրացումներ կատարելու և Հայաստանի հանրային հեռուստառադիոընկերությանը գումար հատկացնելու և գնումների գործընթացը կազմակերպելու մասին» Հայաստանի Հանրապետության կառավարության որոշման նախա​գծի ընդունման անհրաժեշտությունը պայմանավորված է համակարգչային տեխնիկայի համալրման և արդիականացման, ինչպես նաև գրասենյակային և այլ անհրաժեշտ գույքի և սարքավորումների ձեռքբերմամբ:
   2. Ընթացիկ իրավիճակը և խնդիրները
Հանրային հեռուստառադիոընկերության խորհուրդն ունի համակարգիչների, գրասենյակային գույքի, Էլեկտրատեխնիկայի և կենցաղային սարքավորումների անհրաժեշտություն, քանի որ առկա հիմնական միջոցների 67.5%-ը ամբողջությամբ մաշված է և ներկայումս շահագործման ենթակա չէ: 
    3. Կարգավորման նպատակը և բնույթը
Համակարգչային տեխնիկայի համալրման և արդիականացման, ինչպես նաև գրասենյակային և այլ անհրաժեշտ գույքի և սարքավորումների ձեռքբերման նպատակով Հայաստանի հանրային հեռուստառադիոընկերությանը 2014 թվականին հատկացնել 2,565.0 հազ. դրամ` Հայաստանի Հանրապետության 2014 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Վարչական սարքավորումներ» հոդվածով):

  4. Նախագծի մշակման գործընթացում ներգրավված ինստիտուտները և անձինք

Նախագիծը մշակել է Հայաստանի հանրային հեռուստառադիոընկերությունը:

   5. Իրավական ակտի կիրառման դեպքում ակնկալվող արդյունքը

Նշված վարչական սարքավորումների ձեռքբերումը կնպաստի Հայաստանի հանրային հեռուստառադիոընկերության գրասենյակային պայմանների բարելավմանը, ինչպես նաև աշխատակազմի գործունեության արդյունավետության բարձրացմանը:
   
Խորհրդի նախագահ        

                              Ռ. Ջաղինյան






